
அவர் காட்டிய நெறிப்படியே இறைவனுக்குப் பல வகை யான திருவுருவங்களும் திருநாமங்களும் அமைந்தன.பொறி யடங்கத் தவம் மேற்கொண்டு இறைவனேக் காண இயலா தவர்களும் அவனுடைய திருவுருவங்களைக் கண்டும் திரு நாமங்களைச் சொல்லியும் இன்புற வகை பிறந்தது. பக்குவ ஆன்மாக்கள் முறுகிய அன்பினலே இறைவனுடைய அருளைப் பெற முடியும். அவ்வாறு இல்லாதவர்களும் சூழ் கிலேயின் ஆற்றலினலே இறைவனுடைய கினேவு உள்ளத் திலே ஊன்றி வளர்வதற்கு இறைவனுடைய திருவுருவங் களும் அவற்றை கிறுவி வழிபடும் கோயில்களும் பயன்படு 'கின்றன. மடைப்பள்ளிக்குட் புகுந்த போதே உணவு கினேவு வந்து காவில் நீர் சுரப்ப்து போலத் திருக்கோயிற் கண் புகும்போது இறைவனுடைய கினேவு உண்டாகி உள்ளத்தில் அன்பு ஊற்றெழும்.

திருக்கோயில்களில் எழுந்தருளியிருக்கும் இறைவ னுடைய திருவுருவங்கள் அவனுடைய இயல்புகளேயும் அருள் திறத்தையும் வெளிப்படுத்துவன. ஆதலின் அவற்றை முதலிலே புறக்கண்ணுல் பார்த்து இன்புறும் அன்பர்கள் அப்பால் அவற்றின் உள்ளுறையைச் சிந்தித்து ஈடுபட்டு அகக் கண்ணுல் பரம்பொருட் காட்சி பெற்று ஆனந்தமடையும் கிலேயைப் பெறுவர்.

உமாபாகன், அருளே திருமேனியாகக் கொண்ட அம்பிகையை உடனிருக்கச் செய்து எழுந்தருளியிருக்கிருன். உலகமே ஆணும் பெண்ணுமாக இயங்குவது. உலகம் ஆண்மையும் பெண்மையும் ஒன்று படுவதனால் வளர்கிறது ; வாழ்கிறது. தனியானும் தனிப்பெண்ணும் உலகில் இருந் தால் அவர்களோடு உலகம் அழிந்தொழியும். உலகில் மக்கள் தொடர்ந்து வாழவேண்டுமானல் ஆணும் பெண் ணும் வாழவேண்டும்; அவர்கள் இணைந்து வாழவேண்டும். உலகம் இவ்வாறு இயங்கவேண்டுமென்று இறைவன் தன்

		 இப்பக்கம் கடைசியாக 4 பெப்பிரவரி 2018, 06:15 மணிக்குத் தொகுக்கப்பட்டது.

